
Adroddiad Corff y Cynrychiolwyr

Mae'r Bwrdd Llywodraethol yn derbyn adroddiad gan Gorff y Cynrychiolwyr ym mhob un
o'l gyfarfodydd. Mae Corff y Cynrychiolwyr wedi cyfarfod ddwywaith ers ei adroddiad ym
mis Medi 2024 - ym misoedd Tachwedd 2024 a Mawrth 2025. Mae cofnodion cyfarfod
mis Tachwedd ar gael ar wefan yr Eglwys yng Nghymru yma. Bydd cofnodion cyfarfod
mis Mawrth ar gael pan fyddant yn cael eu cymeradwyo gan Gorff y Cynrychiolwyr yn ei
gyfarfod ym mis Mehefin.

Mae'r adroddiad hwn wedi'i rannu'n ddwy adran: mae'r adran gyntaf yn nodi rhai pwyntiau
o gyfarfodydd Corff y Cynrychiolwyr ym misoedd Tachwedd 2024 a Mawrth 2025, ac
mae'r ail adran yn rhoi diweddariad ar Gronfa Twf yr Eglwys.

Adran 1: Adroddiad Corff y Cynrychiolwyr

Isod ceir rhai uchafbwyntiau o gyfarfodydd Corff y Cynrychiolwyr ym misoedd Tachwedd
2024 a Mawrth 2025, er gwybodaeth i'r Bwrdd Llywodraethol.

Cyllid ar gyfer twf a gwytnwch

Yn ei ddau gyfarfod, rhoddwyd y wybodaeth ddiweddaraf i Gorff y Cynrychiolwyr ar y
gwahanol ffrydiau o gyllid a ddarparwyd i esgobaethau: Cyllid Partneriaeth, y Gronfa
Gwytnwch Strwythurol, y Gronfa Efengylu, a Chronfa Twf yr Eglwys (darperir diweddariad
ar Gronfa Twf yr Eglwys o dan adran 2 isod).

Cyllid Partneriaeth

Cyllid Partneriaeth yw olynydd y grant bloc ac mae'n cynrychioli craidd y cyllid y mae
Corff y Cynrychiolwyr yn ei ddarparu i'r esgobaethau ac yn cynnwys elfen o gyllid i'r
eglwysi cadeiriol. Mae Cyllid Partneriaeth yn gysylltiedig & mynegai a bydd yn codi bob
blwyddyn gan yr un cynnydd canrannol y cytunwyd arno ar gyfer cynnydd i daliadau a
chyflogau. Ym mis Tachwedd 2024, cytunodd Corff y Cynrychiolwyr ar gyfanswm y Cyllid
Partneriaeth ar gyfer 2025 sef £2.6 miliwn.

Y Gronfa Gwytnwch Strwythurol

Mae'r Gronfa Gwytnwch Strwythurol yn £3.7 miliwn ychwanegol y flwyddyn am ddeng
mlynedd. Mae £3 miliwn y flwyddyn yn cael ei rannu rhwng yr esgobaethau gan
ddefnyddio fformiwla y cytunwyd arno ac mae £700,000 yn cael ei gadw i ddarparu cyllid
'rhwyd ddiogelwch' i ymateb i faterion brys wrth iddynt godi ar draws y dalaith, wedi'i
ddyrannu mewn ymgynghoriad &'r esgob, Cadeirydd Bwrdd Cyllid yr Esgobaeth ac
ysgrifennydd esgobaethol yr esgobaeth berthnasol. Mae unrhyw gyllid rhwyd ddiogelwch
heb ei ddefnyddio yn cael ei ddosbarthu i'r esgobaethau ar ddiwedd pob blwyddyn gan
ddefnyddio'r fformiwla y cytunwyd arno. Nid yw'r Gronfa Gwytnwch Strwythurol yn
cynyddu yn unol & chwyddiant — er bod y penderfyniad hwn yn cael ei adolygu gan Gorff

y Cynrychiolwyr.

Y Gronfa Efengylu

Mae'r Gronfa Efengylu bellach ar gau ar gyfer ceisiadau newydd.0 Rhoddwyd gwybod i
Gorff y Cynrychiolwyr am yr arian diweddaraf a ddosbarthwyd i bob un o'r pum prosiect a
ariennir gan Bwyllgor y Gronfa Efengylu. Mae'r prosiectau hyn bellach yn cael eu
goruchwylio gan Grwp Dyrannu Cronfa Twf yr Eglwys. Penderfynodd esgobaeth
Abertawe ac Aberhonddu beidio & gwneud cais i'r Gronfa Efengylu ar y pryd:
ychwanegwyd ei ddyraniad o £3 miliwn felly at Gronfa Twf yr Eglwys.


https://www.churchinwales.org.uk/cy/about-us/representative-body/representative-body-meeting-minutes/

m Cyllideb, pensiynau a buddsoddiadau

Cyllideb ar gyfer 2025

Yn ei gyfarfod ym mis Tachwedd 2024, cymeradwyodd Corff y Cynrychiolwyr y gyllideb ar
gyfer 2025 a'i hargymell i'r Pwyllgor Sefydlog i'w chymeradwyo.

Cynllun Pensiwn y Clerigion

Mae Corff y Cynrychiolwyr yn gyfrifol am reoli a chynnal a chadw Cynllun Pensiwn y
Clerigion. Ym mis Tachwedd 2024, cyflwynwyd y wybodaeth ddiweddaraf ar sefylifa
bresennol Cynllun Pensiwn y Clerigion i Gorff y Cynrychiolwyr, a chymeradwywyd rhai
man newidiadau i ffactorau Cynllun Pensiwn y Clerigion (y gwahanol elfennau sy'n
pennu'r buddion a'r cyfraniadau o fewn y Cynllun).

Strategaeth fuddsoddi

Mae'r mwyafrif helaeth o incwm Corff y Cynrychiolwyr yn cael ei gynhyrchu trwy ei
bortffolio buddsoddi, felly mae perfformiad ei bortffolio buddsoddi o bwys sylfaenol.
Cafodd Corff y Cynrychiolwyr wybod, ym mis Tachwedd 2024, am y tynnu i lawr
amcangyfrifedig sy'n ofynnol o bortffolios y cyfnewidfeydd stoc i gyflawni ymrwymiadau i'r
Gronfa Gwytnwch Strwythurol a Chronfa Twf yr Eglwys, ynghyd &'r lefelau o incwm
buddsoddi sydd eu hangen dros y blynyddoedd nesaf i ariannu'r ymrwymiadau hyn.

Polisi Buddsoddi Moesegol

Ym mis Medi 2024, penderfynodd y Pwyllgor Buddsoddi arfer ei oruchwyliaeth o'r Polisi
Buddsoddi Moesegol yn uniongyrchol yn hytrach na pharhau i wneud hynny trwy'r Grivp
Buddsoddi Moesegol. | gefnogi hyn, penodwyd dau aelod newydd i'r Pwyllgor Buddsoddi
sydd & gwybodaeth a phrofiad helaeth o faterion moesegol, cymdeithasol a llywodraethu
— Dominic Rowles a'r Parchedig Richard Williams. Mae'r ddau yn arbenigwyr ar faterion
moesegol, cymdeithasol a llywodraethu ac yn cyfuno profiad buddsoddi o'r sector preifat
a chyd-destunau'r Eglwys. Mae'r Polisi Buddsoddi Moesegol, polisi'r Corff LIywodraethol,
yn cael ei adolygu ar hyn o bryd a’r gobaith yw y bydd cynigion ar gyfer diwygiadau yn
cael eu cyflwyno i'r Bwrdd Llywodraethol yn ei gyfarfod ym mis Medi i'w hystyried. Mae
Corff y Cynrychiolwyr yn ddiolchgar iawn am wasanaeth hir a diwyd aelodau'r hen Grwp
Buddsoddi Moesegol.

®m Cymorth adnoddau dynol y dalaith

Ym mis Tachwedd 2024, rhoddwyd gwybod i Gorff y Cynrychiolwyr am ganlyniad
ymgynghoriad a gynhaliwyd gyda holl uwch dimau staff yr esgobaethau ynghylch set o
gynigion ar gyfer gweithredu gwasanaeth cymorth adnoddau dynol ledled y dalaith, a
ddarperir gan Gorff y Cynrychiolwyr. Cymeradwyodd Corff y Cynrychiolwyr y cynigion i
ehangu cymorth adnoddau dynol i esgobaethau, gyda'r gwasanaeth yn amrywio rhwng
esgobaethau i adlewyrchu anghenion yr esgobaethau gwahanol. Er mwyn hwyluso'r
gwasanaeth hwn, créwyd tair swydd staff adnoddau dynol ychwanegol, gyda'r
swyddogion hyn yn swyddogion rhanbarthol, wedi'u lleoli ledled Cymru. Mae dau o'r tri
swyddog newydd bellach yn eu swyddi, gyda'r trydydd yn dechrau ym mis Mai. Bydd y
gwasanaeth cymorth yn cael ei weithredu fesul cam fel y cytunwyd gyda phob esgobaeth.



® Diogelu ac adroddiadau am ddigwyddiadau difrifol

Fel rhan o'i rwymedigaethau statudol fel elusen gofrestredig, rhaid i Gorff y Cynrychiolwyr
baratoi adroddiadau digwyddiadau difrifol i'r Comisiwn Elusennau pan fo angen.
Rhoddwyd diweddariadau i Gorff y Cynrychiolwyr yn ei ddau gyfarfod, ar adroddiadau
digwyddiadau difrifol a wnaed i'r Comisiwn Elusennau (a oedd i gyd yn ymwneud a
materion diogelu), ynghyd & diweddariadau gweithredol gan y tim diogelu taleithiol.

Ym mis Mawrth 2025, nododd Corff y Cynrychiolwyr gymeradwyaeth y Pwyllgor Cyllid i
recriwtio Swyddog Cymorth Diogelu Taleithiol mewn ymateb i gynnydd sylweddol,
parhaus mewn achosion diogelu. Bydd y rél staff ychwanegol yn cynorthwyo swyddogion
gwaith achos y tim diogelu taleithiol trwy ddarparu cyngor diogelu sylfaenol i eglwysi ac
unigolion, gan ganiatdu i'r gweithwyr achos eraill ganolbwyntio ar atgyfeiriadau mwy
cymhleth. Mae Corff y Cynrychiolwyr yn cydnabod gwaith rhagorol y tim diogelu taleithiol
yn ystod cyfnod o bwysau sylweddol.

®m Materion Eralill

Isod rhestrir yn gryno rhai meysydd gwaith eraill y mae Corff y Cynrychiolwyr wedi bod yn
ymwneud & nhw dros y chwe mis diwethaf:

e Aelodaeth pwyllgorau — Gwnaed sawl penodiad i bwyllgorau Corffy
Cynrychiolwyr, am weddill y cyfnod tair blynedd presennol i ddechrau:

o Penodwyd Mr Paul Haley, sydd ar hyn o bryd yn gweithio yn y sector
archwilio mewnol, i'r Pwyllgor Archwilio a Risg.

o Fely nodwyd eisoes, penodwyd Mr Dominic Rowles a'r Parchedig Richard
Williams i'r Pwyllgor Buddsoddi, i gryfhau arbenigedd y Pwyllgor mewn
buddsoddi moesegol.

o Penodwyd yr Archddiacon Gerwyn Capon, Archddiacon Trefaldwyn, i'r
Pwyllgor Eiddo, gan ddod a phrofiad gwerthfawr gydag ef yn dilyn gyrfa fel
syrféwr siartredig.

e Dyletswydd Atal — Ym mis Tachwedd 2024, cynhaliodd Corff y Cynrychiolwyr ei
adolygiad blynyddol o asesiad risg, polisi a gweithdrefnau Athrofa Padarn Sant
mewn perthynas a'r ddyletswydd Atal o dan Ddeddf Gwrthderfysgaeth a Diogelwch
2015 i amddiffyn myfyrwyr rhag eithafiaeth.

e Cofrestr risg — Cynhaliodd Corff y Cynrychiolwyr ei adolygiad blynyddol o'i
gofrestr risg ym mis Tachwedd 2024, gan drafod y risgiau a'r rheolaethau sydd ar
waith i'w lliniaru. Mae gwaith yn mynd rhagddo i symleiddio cofrestr risg weithredol
Corff y Cynrychiolwyr.



Adran 2: Diweddariad ar Gronfa Twf yr Eglwys

Cronfa Twf yr Eglwys yw ffrwyth ymarferol ymrwymiad Corff y Cynrychiolwyr o £100
miliwn dros ddeng mlynedd i gefnogi prosiectau efengylu ledled y dalaith. Mae'r Gronfa
wedi'i rhannu'n ddwy haen: grantiau haen 1 o hyd at £10,000 a grantiau haen 2 o fwy na
£10,000. Mae Grwp Dyrannu Cronfa Twf yr Eglwys yn ystyried ceisiadau i Gronfa Twf yr
Eglwys, ac mae Corff y Cynrychiolwyr yn cael diweddariad ym mhob cyfarfod am grantiau
a wnaed gan y Grwp Dyrannu.

Wrth gychwyn y Gronfa, dyrannodd Corff y Cynrychiolwyr grantiau i esgobaethau Mynwy
ac Abertawe ac Aberhonddu, i gydnabod nad oedd gan yr esgobaethau hyn asedau
hanesyddol y pedair arall. Dyrannwyd £6.4 miliwn (dros ddeng mlynedd) i esgobaeth
Abertawe ac Aberhonddu a dyrannwyd £6.7 miliwn (dros ddeng mlynedd) i esgobaeth

Mynwy.
Ym mis Mawrth 2025:

e Mae naw grant haen 1 wedi'u cymeradwyo;

e Mae saith grant haen 2 wedi'u cymeradwyo;

e Mae tri rheolwr prosiect wedi'u recriwtio i oruchwylio prosiectau haen 2 a
gymeradwywyd — mae angen i brosiectau haen 2 recriwtio rheolwr prosiect, ac
ariennir y swyddi hyn gan Gronfa Twf yr Eglwys. Hyd yn hyn, mae penodiadau
wedi'u gwneud gan esgobaethau Llanelwy, Mynwy ac Abertawe ac Aberhonddu.
(Bydd un rheolwr prosiect fel arfer yn goruchwylio pob prosiect haen 2 o fewn
esgobaeth);

e Disgwyliri bum cais haen 2 arall gael eu cyflwyno i'w hystyried yng nghyfarfod
nesaf Grwp Dyrannu Cronfa Twf yr Eglwys.

Mae manylion yr holl grantiau a gymeradwywyd o dan Gronfa Twf yr Eglwys i'w gweld yn
atodiad 1. Nid yw'r rhan fwyaf o brosiectau haen 2 yn gwbl weithredol eto ond maent yn
eu camau rhagarweiniol, gan gynnwys recriwtio staff cysylltiedig. Mae'r prosiect ym
Mystwyr Abertawe ar y gweill ac fe'i hagorwyd fel y fystwyr gyntaf yn yr Eglwys yng
Nghymru mewn gwasanaeth ar 16 Chwefror 2025.

Mae'r tim cyfathrebu taleithiol wedi bod yn gweithio gyda phrosiectau cymeradwy Cronfa
Twf yr Eglwys i gynhyrchu cynnwys i'r cyfryngau i'w rhannu ledled y dalaith. Hyd yn hyn,
cynhyrchwyd dau fideo ar gyfer y prosiectau haen 1 canlynol, gydag eraill i ddilyn:

=>» Dyddiau Sul Cyntaf — Eqlwys y Santes Fair y Forwyn (Abertawe ac
Aberhonddu) — prosiect haen 1

Mae Suliau Cyntaf (Ffydd, Bwyd, Cyfeillgarwch) yn wasanaeth anffurfiol ei arddull,
ar sail grwp a gynhelir ar ddydd Sul cyntaf pob mis. Mae'r gwasanaeth yn seiliedig
ar y llyfr Word & Sacrament, sy'n cyflwyno'r fiydd Gristnogol i newydd-ddyfodiaid.

= Ffydd Fyw — Ardal Weinidogaeth Bro Dwylan (Bangor) — prosiect haen 1

Mae Ffydd Fyw yn weinidogaeth ar ei newydd wedd i'r teulu ac i bob oedran, sy’'n
defnyddio gwasanaeth arloesol unwaith y mis: gwasanaeth syml a hygyrch sydd a
cherddoriaeth fodern a phregethu a litwrgi hawdd eu dilyn. Mae'r prosiect ar ffurf
cyfres o wahanol weithgareddau sy'n creu amrywiaeth o ffyrdd i deuluoedd a phobl
ifanc ymgysylltu: gyda phob un yn pwyntio at y prif wasanaeth Ffydd Fyw sy'n
ddewis amgen mwy anffurfiol i'r Cymun Sul arferol.

RJ | 07.04.2025


https://www.youtube.com/shorts/1LMmxlFx1BY
https://www.youtube.com/shorts/1LMmxlFx1BY
https://www.youtube.com/shorts/RiHTtfZ908g

Atodiad 1 — Prosiectau Cronfa Twf yr Eglwys a Gymeradwywyd

Prosiectau Cronfa Twf yr Eglwys haen 1 a gymeradwywyd

(grantiau hyd at £10,000)

Enw'r prosiect

Lleoliad

Disgrifiad byr

Cyfanswm y grant

a ddyfarnwyd
Fydd Fyw Bro Dwylan Gweinidogaeth ar ei newydd wedd |rt_eulu a_phob oedran, £4.570
gwasanaeth arloesol unwaith y mis.
. ) Ary Sul cyntaf o bob mis, mae rhaglen o addysgu/trafod yn
D)édvs'?juasgrl] C]}/er;ﬁaféri\t)éﬂd’ Abergonﬂ(tju ac seiliedig ar y llyfr Word & Sacrament gan Dr Mark Clavier, yn £9,050
y yreig by cyflwynao'r ffydd Gristnogol i newydd-ddyfodiaid.
cwrs Taith Lles Ardal Weinidogaeth | Cynigir Cwrs Taith Lles fel cwrs efengylu proses ar draws o leiaf £1.629
Gogledd Caerdydd dair eglwys.
: Ardal Weinidogaeth | Cynigir litwrgi mewn gwasanaethau mewn fformatau newydd gan
eymlies Aeeell Netee The Mountain and ymestyn y defnydd o eglwys gadeiriol. Gosod pedair sgrin £10,000
ac Efengylu Proses "
Marsh glyweledol 75".
Rhagoriaeth Litwrgi Eglwys Eglwys Gadeiriol Annog ymgysylltu trwy fynegiant newydd o'r eglwys gyda ffocws
. : £10,000
Gadeiriol Llanelwy Llanelwy ar gelf, cerddoriaeth a drama.
Stori Fyw Eglwys Sant Ardal Weinidogaeth | Gweithio gydag Ysgol Eglwys Trefaldwyn i helpu plant i ddeall y £9 156
Nicolas Trefaldwyn Pool cysylltiad rhwng adeilad eglwys a straeon ffydd. ’
Celfyddydau yn Fyw yn Ardal Weinidogaeth | Ymgorffori cymuned addoli newydd a lansiwyd ym mis Mai 2024
) . £8,578
Aberriw Pool a datblygu gweinidogaeth efengylu proses.
Goleuo: Golau a Sain ar Ardal Weinidogaeth | Prosiect Harmoni a Goleuni yn darparu baddonau sain rheolaidd £9 299
gyfer Adnewyddu Ysbrydol Glyn-y-Groes yn Eglwys Sant Collen. ’
Llesiant @ St James Ardal Weinidogaeth | Sefydlu Canolfan lachad gyda the Guild of Health and St Raphael £9 795
(Beacon Healing Hub) Aber a Mynydd (Go Health). ’

Prosiectau Cronfa Twf yr Eglwys haen 2 a gymeradwywyd

(grantiau o fwy na £10,000)

Lleoliad

Disgrifiad byr

Cyfanswm y grant

Enw'r prosiect

Eglwysi Hwb — model o weinidogaeth, yn modelu patrymau iach o

dwf, harneisio gweinidogaeth a sgiliau allgymorth, pob un dan

a ddyfarnwyd

Eglwysi Hwb Cenhadaeth Llanelwy arweiniad Offeiriad Hwb Cenhadaeth, canolfan ragoriaeth ar gyfer £4,685,037
rhedeg/tyfu eglwys.
Cenhadon Arloesi Gwledig - cryfhau Ardaloedd Cenhadaeth
Cenhadon Arloesi Gwledig Llanelwy Wiledig trwy ddefnyddio Cenhadon Arloesi i adfywio £1,008,890
gweinidogaethau gwledig.
Prosiect Arloesi Ymgysylltu Mynwy Meithrin perthynas ag ysgolion trwy ddigwyddiadau a £1.272.832
ag Ysgolion gwasanaethau.
. " Abertawe ac Rhannu newyddion da gyda thrigolion Gwyr; adnewyddu
IR ST Aberhonddu disgyblaeth; creu rhwydwaith rhwng eglwysi ac asiantaethau. =8 20
Mystwyr y Santes Fair Abertawe ac Hwyluso Eglwys y Santes Fair i fod yn Eglwys Mystwyr. £2 820929
Aberhonddu
Rheolwr Prosiect — Abertawe ac ROl rheolwr prosiect i oruchwylio holl brosiectau Abertawe ac £432 869
Abertawe ac Aberhonddu Aberhonddu Aberhonddu. ’
Cais Interim — Taliad Abertawe ac , .
absenoldeb mamolaeth Aberhonddu Ariannu ymestyniad contract ar gyfer aelod o staff £9,084.13

Grantiau cychwynnol

Mae'r tabl isod yn amlinellu grantiau a gymeradwywyd gan Gorff y Cynrychiolwyr wrth gychwyn Cronfa Twf yr Eglwys.

Enw'r prosiect

Esgobaeth

Disgrifiad byr

Cyfanswm y grant

a ddyfarnwyd

Grant cychwynnol Mynwy I gefnogi cost cyflog, ty am Wasanaeth a gweinidogaeth leyg £6.700,000
gyflogedig.
Abertawe ac Cefnogi gweinyddwyr Ardaloedd Gweinidogaeth, cynllunio
e G ne] Aberhonddu olyniaeth a staffio cenhadaeth a gweinidogaeth uniongyrchol. AR UEY

